
2 Peter
Pipa 2 Piita-kurlangu

Pipa jinta-kari kuja-jana
Piitarlu pantirninjarla
yilyajarra Kirijini-patuku
nyurru-wiyi

Nyiya-kurlu yimi nyampu?

Nyampu pipa kuja karlipa ngarrirni ngulaju
Pipaju 2 Piita-kurlangu, ngulaju pipa jinta-kari
kuja-jana Piitarlu yirrarnu nyurru-wiyi Kirijini-
patuku. Nyampurlaju pipangka wangkaja-jana
jungarniki nyinanjaku Kaatukuju yungu-jana
wardinyi nyinami nyanungurrakuju. Pututu-
pungu-jana yangka maju-patu-kujaku tiija-
kujaku. Yinyarra tijja-paturlulpalu-jana pinarri-
manu yapaju warntarlarlu. Piitaju wangkaja
ngakaju Kaaturlu kapu-jana riwarri-mani tiija
maju-patuju. Piita-jana wangkaja Kirijini-patu
yungulurla pardarni Warlalja-Wiriki Jijajiki kaji
yanirni pina walya nyampu-kurra.

1 Ngaju-nyangu yirdiji Piita. Warrki-jarrimi
karnarla Jijaji Kirajiki. Milarnuju ngajuju
yungurna-jana Kurdungurlu Wiri nyina Kirijini-
patu-karikiji. Nyanungu kaju wangkami nyarrpa
yungurna-jana wangkami. Ngajulurlu karna-
nyarra pipa nyampuju yirrarni yapaku kuja-
nyarra Kaaturlu milarnu yungunkulurla wala

nyina Jijaji Kirajiki. Jijaji Kirajiji ngulaju Kaatu,
manu nyanungukunya Kkarliparla pulka-pinyi.
Nyanunguju ngalipaku Ngarlkinpa, manu junga-
nyayirni-ka nyinami warrarda. Kujarlanya
karlipa purda-nyanyi. Ngurrju-nyayirni kujaju
ngalipakuju.

2 Yapa nyurrurlarlu kankulu-jana milya-pinyi
Kaatu manu Jijaji kuja kangalpa ngalipa-nyangu
Warlalja-Wiri nyinami. Kujarlanya karna-
nyarrarla wangkami nyurrurlaku yapaku ku-
janya, “Payirni karnangkupala yungunpala-
jana yimiri nyina warrarda Kirijini-patuku ya-
paku. Kujarlanya yungungkulu marlaja nyinami
ngurrju-nyayirni rarralypa tarnnga-juku.”

Kaaturlu-ngalpa milarnu yangka yungurli-
parla jungarni nyinami nyanunguku

3 Kaaturlu-ngalpa ngurrju yungu nyiyarn-
ingkijarra yungurliparla jungarni nyinami nya-
nunguku tarnnga-juku. Kaatu nyanunguju,
jinta-mipa-ka nyina. Ngulangkuju-ka mar-
darni yartarnarri wirijarlu, manu-ka ngurrju-
nyayirni nyina. Ngulaju milya-pinyi Kkar-
lipa. Milarninjarla-ngalpa wangkaja yungurli-
parla nyanungukulku nyinami. Junga kujaju.
Milya-pinyi karlipa nyanunguju, mardarni kar-
lipa yartarnarri nyanungu-nyangu kuja-ngalpa
nyanungurlu yungu. Kujarlanya karlipa jungar-
niji nyinami.

4 Yuwayi, Kaaturlu-ka yartarnarri wiri
mardarni, manu ngurrju-nyayirni nyanunguju.
Nyanungu-ngalpa wangkaja yangka kapu-
ngalpa ngurrju nyinami. Kujarlunya-nyarra

jangku-pungu yungunkulu yapa nyurrurla
jungarni nyina nyanungu-piya. Nyurrurla yapa,
kula kankulu yapa maju yinyarra-patu-kari-
piya nyina kuja kalu nyampurla walyangka
nyina.  Kula kalurla ngungkurr-nyina Jijaji
Kirajiki. Ngari kalu nyiyarningkijarra maju-
mipa manngu-nyanyi. Kala yapa nyurrurla kula
kankulu kuja-piya nyina, lawa. Kujarlanya-
nyarra Kaaturluju ngurrju jangku-pungu
yungunkulurla jungarni nyinami nyanunguku.

57 Yuwayi, Kaaturlu kangalpa yartarnarri
yinyi yungurliparla jungarni nyinami nyanun-
guku. Yapa nyurrurla kankulurla nyurru-juku
wala nyina Jijaji Kirajikiji. Warrki-jarriyalurla
wakurturdu. Ngula-jangkaju kapunkulu jun-
galku nyinami. Kapunkulu Kaatu-kurlangu ku-
ruwarri milya-pinyi. Kapunkulu-nyanu warla-
pajirni maju-kujakuju. Kapunkulurla wala war-
rarda nyinami maju-pururlanguju. Kapunkulu
Kaatu wardinyi-mani kajinkili jungarni nyinami.
Kapunkulu-jana yulkami Kirijini-kariyi-nyanuku
manu yapa panu-karirlanguku.

8 Kajinkilirla kuja nyinami warrarda Kaatuku,
yapa ngalya-karirli kapulu-nyarra nyanyi jun-
garni nyinanja-kurra. Kapulu milya-pinyi kuja
kankulu milya-pinyi-nyayirni Warlalja-Wiri Jijaji
Kiraji. Kapulu-nyanu wangkami, “Jijaji Kirajirli-
jana pirrjirdi-manu yinyarraju Kirijini-patu yun-
gulurla jungarni warrki-jarri nyanungukuju.”

9 Yapa jinta-karirli marda kajika-nyanu
Kirijini-pajirni. Kala kula karla wakurturdu
warrki-jarrimi Kaatukuju. Kaji warntarla
nyinami, kujaju kula jungarni. Nyanunguju

pampa-piya nyanja-wangu. Marda wangamarra-
jarrija kujarla Kaatu yawuru-jarrija kamparru
kuja majungka-jarrija.

10 Ngajukupurdangka-purnu Kirijini-patu,
maju-wangulu-nyinaya yapa yinya-piya-wangu.
Warrki-jarriya warrardalurla Kaatuku. Ngula-
jangka kapunkulu milya-pinyi Kkuja-nyarra
Kaatu milarninjarla wangkaja yungunkulurla
nyanungukulku nyinami. Kajinkilirla warrarda
warrki-jarrimi Kaatuku, jungarni Kkajinkilirla
nyinami, ngulaju kulankulurla jurnta karlirr-
yani.

11 Kaatu kapu-nyarra wangkami nyur-
rurlakuju, “Nyurrurla, vyukayarnili ngaju-
nyangu-kurra nguru-nyayirni-wangu-kurra
kankarlarra.” Junga kujaju. Ngakaju kapunkulu
yukamirra nguru yinya-kurraju kuja kajana
ngalipa-nyangu Warlalja-Wiri Jijaji wiri-nyayirni
nyinami yapaku tarnnga-juku. Nyanunguju
ngalipaku Ngarlkinpa.

12 Yapa nyurrurlarluju kankulu nyurru milya-
pinyi-jala yimi nyampuju kuja karna-nyarra
yimi-ngarrirni. Milya-pinyi kankulu yimi ngaju-
nyangu ngulaju junga-nyayirni. Kala kapurna-
nyarra warrarda yimi-ngarrirni tarnngangku-
juku.

13 Ngampurrpa karna-nyarra nyina
yungunkulu warrarda manngu-nyanyi nyarrpa
kuja karna-nyarra wangkami. Kajirna-nyarra
warrarda wangkami, ngulaju ngurrju. Nyiya-
jangka kuja?

14 Ngajuju karna milya-pinyi kularna tarnnga
nyina warrarda wankaruju, kapurna palimi-

yijala. Warlalja-Wiri Jijaji Kirajiji ngajukuju
wangkaja kujaju.

15 Yuwayi, kapurna ngajuju jalangu-yijala pal-
imi. Kujarlanya karna warrki-jarrimi warrarda
kuja karna pipangka nyampurra yirrarni. Ngula-
jangka ngaka kajirna palimi, yungunkulu pi-
pangka nyanjarla manngu-nyanyi nyiyarningki-
jarra kujarna-nyarra yimi-ngarrurnu.

Ngungkurr-nyinayarlalparliparla yimiki ku-
jalu jarukungarduyu-paturlu yirrarnu Jijaji-kirli
nyurru-wiyi

16 Yimi-ngarrurnurnalu-nyarra yapaku
nyurrurlakuju yangka kuja-ka  Warlalja-
Wiri Jijaji Kiraji pirrjirdi-nyayirni nyina.
Yimi-ngarrurnurnalu-nyarra  yangka  kapu
nyanunguju pina-yanirni ngaka walya nyampu-
kurraju. Kulalparnalu-nyarra yimi yimi-
ngarrurnu manyungku yapa ngalya-kari-jangka,
lawa. Nyangurnalu Jijajiji milpa nganimpa-
nyangu-kurlurlu. Kujarlanya karnalu milya-
pinyi yangka nyanunguju ngurrju-nyayirni yapa
ngalya-kari-piya-wangu.

17 Ngalipakupalangu Wapirra Kaatuju, ngulaju
ngurrju-nyayirni-yijala. =~ Manu Jijaji ngurrju-
pajurnu-yijala.  Nyanungu-nganpa wangkaja,
“Nyampuju ngajuku Ngalapi-nyanu marulu.
Nyanungurlu kaju miyaluju raa-pinyi.””*

18 Yuwayi, purda-nyangurnalu Kaatu kuja-
kurra wangkanja-kurra nguru-nyayirni-wangu-
ngurlu yangka kujalparnalu nyinaja Warlalja-
Wiri-kirli Jijaji-kirli pirli wararrarla tarrukurla.

* 1:17 Matthew 3.17, 17.5



2 Peter 1:19 vi 2 Peter 1:21

19 Kujarlaju, milya-pinyi karlipa yimiji junga
yangka kujalu jarukungarduyu-paturlu yirrarnu
nyurru-wiyi Jijaji-kirli. Yimi nyanungurra-
nyangu ngulaju rdili-piya ngurrju-piya Kkuja-
ka mirilmiril-karrimi mungangka. Kajirliparla
yimi yinyakuju ngungkurr-nyina, kula-ngalpa
warntarla karlirr-kanyi. ~Warrardajukulu pu-
raya jarukungarduyu-kurlangu yimi kaji Jijaji
pina-yanirni. Nyanunguju ngurrju yangka
wanta-piya kuja-ka kakarrara-ngurlu wilypi-
pardimi manu kuja-ka yanjilypiri wilypi-pardimi
rangkarrkurlu, ngula-piyanya. Kaji yanirni
pina, kapu-nyarra yartarnarri yinyi yungunkulu
Kaatu milya-pinyi-nyayirni.

20 Yapa nyurrurlarlulu manngu-nyangka
nyarrparlu  kuja Kkarna-nyarra wangkami.
Yinyarra  yimi  kujalu  jarukungarduyu-
paturlu yirrarnu nyurru-wiyi Payipulurla,
nyarrpararlalu-jana parlu-pungu nyampurraju
yimi? Nginyinginyi-jangka? Marda yapa ngalya-
kari-jangka? Lawa.

21 Kula nganangku yapangku yimi
nginyinginyirli manu Payipulurla yirrarninjaku,
lawa. Jarukungarduyu-patu kalalurla nyinaja
Kaatuku nyurru-wiyi, manu nyanungu-
nyangu Pirlirrpa-jana yaninjarla wangkaja
nyanungurrakuju. Kujarlunyalu yimiji Kaatu-
kurlanguju yirrarnu.

2

Yapa ngalya-karirli kapulu-jana Kirijini-patu
puta pinarri-mani nyiyarningkijarra warntarlarlu

! Nyurru-wiyi, yapangku yimirr-yinja-palkarlu
kalalu-jana puta pinarri-manu warntarlarlu
Yijirali-pinki yapa. Kuja-piya-yijala jalanguju,
yapa ngalya-kari kapulu yanirni nyurrurla-
nyangu turnu-kurra, manu kapulu-nyarra warn-
tarlarlu puta pinarri-maninjarla karlirr-kanyi.
Kapulu-nyarra yulyurlku-yinjarla pinarri-mani
warlkangku. Kuja Warlalja-Wiri Jijaji Kiraji
palija warntawarntarla, ngulaju palija yungu-
jana yapa yinyarrarlangu muurl-mardarni. Kala
kapulu-nyarra yaninjarla wangkami kula kalurla
nyanunguku nganta ngungkurr-nyina. Kuja-
panuju kapu-jana Kaaturluju riwarri-mani yapa
yinya-patuju.

2 Kajili-nyarra yapa yinya-patu jinta-jarri
nyurrurla-kurra, kapulu-nyanu palkaju muku
maju-mani, manu kapunkulu-jana ngalya-
karirli nyurrurlarluju waalparrirni. Ngalya-kari
kapunkulu majungka-jarrimi nyanungurra-
piya. Yapa panu-karirli kapulu-nyarra nyanjarla
wangkami, “Yuwa, Kirijini-patu yinya-patuju
maju-patu!” Kujanya kapulu wangkami
nyurrurla-kurluju.

3 Tiija yinya-patu kuja kalu-nyarra jinta-
jarri, ngari kalu ngayarrka nyinami nyurrurla-
nyanguku talaku, manu ngari kalu-nyarra war-
lkangku yimiji yulyurlku-yinyi. Yuwayi, kajili
kuja-jarrimi, kapulu-nyarra talaju jurnta kanyi.
Nyurru-wiyi Kaaturlu manngu-nyangu yungu-
jana yapa yinya-patuju riwarri-mani. Junga
kujaju. Ngaka kapu-jana riwarri-mani muku.

4 Nyarrparlu karna milya-pinyi yangka kapu-
jana Kaaturlu riwarri-mani yinya tiijja maju-

patu?  Manngu-nyangkalu-jana marramarra-
patu kujalurla Kaatuku warntarla-jarrija nyurru-
wiyl.  Majungka-jarrijalpalu.  Kuja-jangkaju,
Kaaturlu-jana kujurnu rdaku wiri-kirra yirdi-
kirraju Tarturu-kurra. @ Mardarnu warrarda-
jana tarnnga-juku, ngulaju kapu-jana mardarni-
jiki kaji-jana yinyarla-juku riwarri-mani muku
tarnnga.

5 Manngu-nyangkalu wati yangka Nuwa
kujalpa nyurru-wiyi nyinaja. Yapa panulpalu
walya nyampurlaju punku-nyayirni nyinaja,
manu Nuwangku kala-jana putaputa pinarri-
manu jungarnikiji nyinanjakuju. Kala lawa,
kulalu nyanungu purda-nyangu, lawa. Kuja-
panuju, Kaaturluju riwarri-manu-jana muku
ngawarra wiri-kirlirliji. Muurl-mardarnu-
jana Nuwa manu nyanungu-parnta manu
nyanungurra-nyangu marnkurrpa kaja-nyanu-
patu manu nyanungu-patu-parnta. Junga.
Kaaturlu-jana 8-pala-mipa yapaju muurl-
mardarnu palinja-kujakuju ngawarra wiri-
kijaku.

6 Manngu-nyangkalu-jana kirri wiri-jarra
yirdi-jarraju Jatama manu Kumarra * kujalpa-
pala nyurru-wiyi karrija. Yapa-patu kujalpalu
kirri yinya-jarrarla nyinaja, ngulajulpalu maju-
nyayirni nyinaja. Kujarlanya Kaaturluju-
palangu kirri yinya-jarraju riwarri-manu warlu-
kurlurlu yalkiri-jangkarlu. Yuwayi, yulypulypa-
karda-palangu jankaja. Nyiya-jangka? Riwarri-
manu-palangu yinya-jarra kirri-jarra yungu-jana

* 2:5 Nyangka Genesis 5-9 * 2:6 Nyangka Genesis 18-19

kujarluju yapa maju-patu milki-yirrarninjarla
pututu-pinyi kuja kalu walya nyampurla
nyinami jalanguju. Kajili ngampurrpa nyinami
majungka-jarrinjaku, manngu-nyangkarlalpalu
yangka Kaaturlu kapu-jana kujarlunya riwarri-
mani.

78 Manngu-nyangkalu wati yangka yirdiji
Laati * kujalpa kirri Jatamarla nyinaja nyurru-
Wiyi. Jungarnijilparla Kaatukuju nyinaja.
Parra-kari parra-kari kala-jana yapaju nyangu
majungka-jarrinja-kurraju, manu kala-jana nya-
nunguju wajampa-jarrija-nyayirni. Yapa yinya-
paturlu kula kalalu purda-nyangu Kaatuju.
Kala kuja-palangu Kaaturlu riwarri-manu warlu-
kurlurlu yinya kirrijarra Jatama manu Ku-
marra, nyanungurluju muurl-mardarnu Laati-
mipa palinja-kujaku.

9 Nyiya-kurlurlipa pina-jarrimi nyampurra
yimi nyurru-warnu-jangka? Kuja-jangka
yimi nyampu-patu-jangka, milya-pinyi karlipa
kuja kajana yapa muurl-mardarni kuja kalu
nyanungu purda-nyanyi. Muurl-mardarni
kajana yapa ngurrju-patuju kuja kajana maju
rdipimi, manu kuja kalu-jana yapa-patu-karirli
murrumurru-mani. Kala yapa maju-patu
kuja kalu majungka-jarrimi?  Nyarrpa-mani
kapu-jana Kaaturluju? Milya-pinyi karlipa
jalangurlangu kunka-mani kanyanurla. Kapu-
nyanurla warrarda kunka-mani-jiki yangka
ngaka kapu-jana miimii-nyanjarla maju-pajirni.

10 Yapa majungku kula kalu-jana purda-nyanyi
yapa kuja kalu-jana wiriwiri nyinami, lawa.

* 278 Nyangka Genesis 13-19

Ngari kalu-nyanu manngu-nyanyi nyanungu-
miparlu nyarrparlu yungulu-nyanu wardinyi-
mani tala-kurlurlu, miyi manu pama-kurlurlu
manu yangka kuja kalu warru parnka war-
rura manu warntarla. Kuja kalu kuja-jarrimi,
majungka-jarrimi-nyayirni kalu. Kaaturluju ka-
jana wurrangku nyanyi yangka ngakaju kapu-
jana miimii-nyanjarla maju-pajirni.

Kaaturlu-jana milarnu marramarra-patu
manu yapa-patu yungulu wiriwiri nyinami
nyiyarningkijarraku.  Kala yinyarrarlu maju
tijja-paturlu, kula kalu-jana purda-nyanyi
marramarra-patu  manu wiriwiriji, lawa.
Ngari kalu-jana manyu-pinyi-puka, manu
kalu-nyanurla nyanungu-miparlu pulka-pinyi
wiringkiji nganta.

11 Marramarra-patuju kalu pirrjirdi-jiki nyina
yinya-patukuju tiijja maju-patukuju. Kala kuja
kalu marramarra-patu karri kamparru Kaaturla,
ngulangkuju kapulurla yimi-ngarrirni yinya tiija
maju-patu kalu majungka-jarrimi. Kula kalu-
jana marramarra-paturlu manyu-pinyi, lawa.

1213 Junga kujaju. Yinyarra tiijja maju-
patu, kula kalu jungangku manngu-nyanyi.
Ngari kalu puluku-piya manu jiyipi-piya ny-
ina, kula kalu jungangku manngu-nyanyi yapa-
piyarlu. Yinya tiija-paturlu kula kalu milya-
pinyi Kaatu-kurlangu kuruwarri. Ngari kalu
manyu-pinyi-puka. Manngu-nyangkalu-jana pu-
luku manu jiyipi.  Nyiyakulu palka-jarrija?
Palka-jarrijalu yungulu-jana yapangku pinjarla
ngarni. Kuja-piyarlu-yijala kapu-jana Kaaturluju
puuly-mardarninjarla tijja-patuju maju-patuju

pinyi. Junga kapu-jana murrumurru-mani-
nyayirni kuja kalu maju nymarm

Kuja kalu-nyarra tiija maju-paturlu jirrnganja-
ngarni mangarri manu kuyu, ngari kalu maju-
mipa manngu-nyanyi yungulu-nyanu wardinyi-
mani. Maju-jarri kalu parrarlangurla. Kujar-
lanyankulu yapa nyurrurlaju kurnta-jarrija.

14 Yinyarra tiija-patu, kula kalu kali-nyanu
warlalja-kurlu nyinami junga, lawa.  Ngari
kalu manngu-nyanyi yungulu ngari kutukutu
kalykuru-jarrinjarla ~ ngunami  Kkarnta-kari
karnta-kari-kirli, wati-kari  wati-kari-kirli.
Warrarda  Kkalu manngu-nyanyi  kujarlu,
“Kutukutu yanirlipa majumajuju!” Kujakuju,
yulyurlku-yinyi kalu-jana yapa Kirijini-patu
yangka Kirijini-patu kujalu witaku-mipa ngari
nyinaja Kirijini manu yangka wita-mipa kuja
kalu milya-pinyi Jijaji-kirli. Wangkami kalu-jana
nyampuku Kirijini-patuku, “Yuwa, yantarnili
yungurlipa majungka-jarrimi!” Nyarrpa-mani
kapu-jana kuja-panu Kaaturluju yinyaju tiija
maju-patuju? Kapu-jana juyurdurlu yunparni
kuja kalu talaku ngayarrka nyinami. Tiija
yinya-paturlujulu yampija Jijaji-kirlangu yirdiyi
ngurrju purdangirli, ngari kalu manngu-nyanyi
yungulu-nyanu mani nyiyarningkijarra-mipa.
Kuja-panuju kapu-jana Kaaturluju juyurdurlu
yunparni.

15-16 Tijja-patuju kalu maju nyinami wati maju-
piya Palama-piya * kujalpa nyurru-wiyi ny-
inaja. Palamajulpa nyinaja Pujuru-kurlangu

* 2:15116 Nyangka Numbers 22-24

kaja-nyanu, manu kala nyinaja jarukungarduyu.
Majulpa nyinaja, manu kala-nyanu nyanungu-
miparlu manngu-nyangu, “Nyarrparlurnaju ta-
laju mani? Marda kajilparna majungka-
jarriyarla, marda kajikarnaju tala wiri-nyayirni
mani.” Kala Kaaturluju warla-pajurnu Pala-
maju  kuja-kujakuju. Yuwayi, kapu Pala-
maju majungka-jarriyarla. Kala nyanungu-
nyangu tangkiyirli warla-pajurnu. Kaaturlurla
tangkiyikiji yartarnarri yungu yungurla yapa-
piyalku wangkami Palamaku. Tangkiyirlirla
pututu-pungu Palamakiji maju-kujakuju.

17 Tiija yinya maju-patu, ngularraju Palama-
piva. Yungulu-jana nganta yapa kangkarla
Kaatu-kujakuju.  Jangku-pinyi kalu-jana nyi-
yarningkijarra yapakuju, kala ngari kalu ja-
mulu wangkami. Tiija maju-patuju mulju-piya
ngapa-wangu. Yapangku kalu muljuju pangirni,
kala kula kalu palka-mani ngapaju. Manu ti-
jja yinya-patuju mangkurdu-piya kuja-ka palka-
jarrimi wuraji. Yapangku kalu mangkurduju
nyanyi, manu kalu manngu-nyanyi kapu ngapa
nganta wantimi. Kala lawa. Kuja-piya, yapa
kalu-jana yani tiijja maju-patuku purda-nyanjaku
Kaatu-kurluku nganta. Kala kula kalu pina-
jarrimi nyanungurra-jangka, lawa. Kujarla-jana
Kaaturluju ngurra maju-nyayirni yurdujarra-
manu tiijja maju-patuku. Kapu-jana tarnnga-
kurra murrumurru-mani.

18 Tiija yinya maju-paturlu kalu-jana ya-
paku warrirni Kirijjini-patuku jalangu-warnuku
yangka-patu kujalu maju yampija manu ku-
jalu Jijaji puraja witaku ngari.  Yulyurlku-

yinyi kalu-jana Kirijini-patuju. Wangkami kalu-
jana, “Kajinkili yapa nyurrurla ngampurrpa ny-
inami majungka-jarrinjaku yungunkulu-nyanu
wardinyi-mani, ngulaju ngula-juku.”

19 Ngula-jangka kalu-jana yimi-karirlangu
wangkami, “Yapa nyurrurlaju rarralypalku.
Ngarili ngurrju marda majungka-jarriya kutu!”
Kala kujaju junga-wangu. Tiija maju-patuju kula
kalu rarralypa nyinami. Majungku ngari kajana
jinyijinyi-mani majungka-jarrinjaku. Pirijina-
piya kalu nyina. Pirijjina kula kalu rarralypa
nyinami, ngula-piyanya.

20 Nyurru-wiyi tijja maju-patuju kalalu Kirijini-
wiyl nyinaja. Majulu yampija purdangirli,
yangka kuja kajana jurnta kanyi Kaatu-
kujaku. Kalalu milya-pungu ngalipa-nyangu
Warlalja-Wiri Jijaji Kiraji kuja-ka ngalipa-
nyangu Ngarlkinpa nyina. Kala ngula-jangka,
rdirri-yungulu majungka-jarrinjaku-yijala.
Nganangkulku kapu-jana muurl-mardarni?
Lawa ngari!

21 Kajili nyinayarla ngurrpa-juku kutu jun-
garni nyinanja-wangu Kaatuku, ngulaju ngur-
rju. Kajili Kirijini-wangu-juku nyinayarla, ngu-
laju ngurrju. Junga kujaju. Kala kujalu
Kirijini-jarrija, ngulangkujulu yampijalku Kaatu-
kurlangu kuruwarriji ngurrju kuja-jana yimi-
ngarrurnu. Kuruwarri yangka kujalu-jana jaa-
jikingarduyu wiriwirirli pinarri-manu.

22 Yapangku yimi wita yirrarnu tiija maju-patu-
kurlu nyurru-wiyi. Nyampunya yimiji:

“Kuja-ka maliki yurlkulyu-pardimi, ngulaju-
ka pina-ngarni. Manu kaji nganangku

nguurrnguurrpa parljirni, ngulaju-ka
walya-kurra  pina-wantinjarla  warru

wardarrwardarr-wantimi.”*
Junga kujaju.

3

Jijaji kapu pina-yanirni

1 Yapa nyurrurla-patuku kuja karna-nyarra
yulkami-nyayirni, nyurru-wiyirna-nyarra pipa
yangka kamparru-warnu-wiyi yilyajarra.
Nyampuju pipa-karilki karna-nyarra yirrarni.
Ngajulurlurna-palangu  pipa-jarra  yirrarnu
yungurna-nyarra langa-kurra-mani yarda yimi
kuja kankulu milya-pinyi. Warrardalu manngu-
nyangka jungangku.

2 Manngu-nyangka warrardalu yimi kujalu-
jana Kaatu-kurlangu jarukungarduyu-paturlu
yimi-ngarrurnu yapaku nyurru-wiyi. Manngu-
nyangkalu yimi yangka kuja-jana Warlalja-
Wiringki ngalipa-nyangurlu Ngarlkinparlu Ji-
jajirli yimi-ngarrurnu Kurdungurlu Wiriwiriki.
Yinyarrarlu-jalalu-nyarra yimiji yimi-ngarrurnu.

3 Kaji Jijaji Kiraji yanirni pina walya nyampu-
kurra, ngulakungarntiji ngalya-karirli yapangku
kapulu nyarra manyu-pinyi nyurrurla yangka
kapu yanirni pina. Yapa yinya-patuju kapulu
majungka-jarrimi kutu nyarrparlangu-puka ka-
jili manngu-nyanyi.

4 Kujanya kapulu-nyarra wangkami, “Nyurru-
wiyi, jaruku-ngardyu-patulu wangkaja yangka

* 2:22 Nyangka Proverbs 26.11

ngaka kapu Jijaji pina-yanirni walya nyampu-
kurra. Manu kujalpa Jijaji nyinaja walya nyam-
purla kamparru-wiyi, wangkaja-jana nyanungu-
nyangu kurdungurlu-patuku yangka kapu ngaka
pina-yanirni. Kala lawa! Pardarnu warrardal-
parliparla nyanungukuju. Lawa-juku! Kirjjini
yinya-patu yangka kalalu-ngalpa wiriwiri nyi-
naja, palija mukulu. Walya nyampuju ]urrku-
juku kuja Kaaturlu nyurru-wiyi ngurrju-manu.’
Kujanya kapulu-nyarra yapaju wangkami.

> Yapa kuja kalu kuja wangkami, ngulaju
warlkanji-wati. Wajawaja-manulu yimi Kaatu-
kurlu yangka kuja ngurrju-manu nyiyarningk-
jjarra nyurru-wiyi. Nyarrparlu Kaaturluju
ngurrju-manu nyiyarningkijarraju?  Ngarilpa
lirra-miparlu wangkanjarlu ngurrju-manu. Ku-
jarlanyalu yalkiri manu yanjilypiri-wati palka-
jarrija. Ngula-jangka walya ngurrju-manu kuja
ngapa-jangka warraja-jarrija.  Junga kujaju.
Walyaju ngapa-jangka wilypi-pardija.

6 Ngakalku Kaaturlu riwarri-manu nyiyarn-
ingkijarra walyangkaju yangka ngawarra wiri-
Kirlirli.*

7 Nyarrpa-manilki kapu-jana Kaaturluju
walyaju, yalkiri manu yanjilypiri-watiji?
Murnma-juku-ka mardarni, ngulaju kapu ngaka
riwarri-mani warlu-kurlurlu. Yinya-puruju
kapu-jana yapa maju-patu miimii-nyanyi, manu
kapu-jana tarnnga-juku riwarri-mani.

8 Nyiya-jangka kula-ka Kaaturlu jalangurlu-
juku nyiyarningkijarraju riwarri-mani?

* 3:6 Nyangka Genesis 7-8

Nyiyaku karla pardarni?  Kaaturlu kula-ka
manngu-nyanyi yapa ngalipa-piyarlu, lawa.
Nyanungurlu-ka kujarlu manngu-nyanyi, “Parra
jintaju ngulaju 1,000-pala yulyurrpu-piya, manu
1,000-pala yulyurrpu]u ngulaju parra jinta-piya
ngajukuju." Kujanya-ka Kaaturluju manngu-
nyanyi.

9 Junga kujaju. Kula Warlalja-Wiri Jijaji Kiraji
pina-yanurnu walya nyampu-kurra yungu-jana
yapa miimii-nyanjarla ngurrju-pajirni marda
maju-pajirni marda. Ngulaju ngula-juku. Kula
Kaaturlu ngurungka nyanungu-nyangurlaju
mardarni tarnnga walya nyampu-kurra yilyanja-
wangu, lawa. Nyiyakulku-ka Kaaturluju
mardarni yinyarlaju? Kujanya-ka Kaaturluju
manngu-nyanyi, “Kula karna ngampurrpa nyina
yapaku pinjaku. Kajilparna Jijaji jalangurlu
pina-yilyayarla, ngulaju yapa majuju kajikalu
muku palimi. Kala kajilparna Jijaji mardakarla-
juku nyampurla ngaju-nyangurla, marda yapa
maju-paturluju  kajikajulu  pina-yaninjarla
yalala-yirrarni ngaju. Ku]arlanya karna nyina
Jijaji pina-yilyanja-wanguju.”  Junga Kkujaju.
Kaatu kajana yapakuju mari-jarrimi kuja kalu
maju nyinami. Ngampurrpa kajana nyinami
yapakuju yungulurla nyanunguku pina-yani.

10 Kala ngaka, Warlalja-Wiri Kaaturlu kapu
Ku]arlanya kapu Warlalja-Wiri ]1]a]1 Klra]1]1
pina-yanirni, kapu-jana kapal-katirni yaruju-
nyayirnirli yapaku nyanja-wangu-juku. Kaji
yanirni, yapangku kapulu purda-nyanyi warlpa
wiri-piya warurr-wangkanja-kurraju. Kaaturlu

kapu riwarri-mani nyiyarningkijarra yangka
kuja ngurrju-manu walya manu yalkiri. Yuwayi,
kapu nyiyarningkijarra muku purrami warlu-
kurlurlu, nyiyarningkijarra kuja ngurrju-manu
nyurru-wiyi. Ngula-jangkaju kapu lawa karrimi.

11 Yuwayi, kapu Kaaturlu warlu-kurlurlu
riwarri-mani muku. Kujarlanyalu nyurrurlaju
jungarniji nyinaya yungu-nyarra wardinyi nyi-
nami.

12 Wardinyili nyinaya, manu manngu-
nyangkalu  warrarda  Jijaji-kirli = yangka
kajirla parrakuju Kaaturluju jaka-yirrarni
Jijajikingarnti pina-yilyanjakungarntiji walya
nyampu-kurrakungarntiji. ~ Yuwayi, Kaaturlu
parraju nyurru-juku milarnu. Ngaka parra
yinyarla kapu-jana yalkiri manu yanjilypiri-
wati riwarri-mani warlu-kurlurlu, manu kapu-
jana nyiyarningkijarrarlangu warlu-kurlurluju
riwarri-mani muku.

13 Ngulaju ngula-juku. Kulalu wajampa-
jarriya! Milya-pinyi karlipa yangka Kaaturlu
kapu-ngalpa yalkiri-karilki manu walya-karilki
ngurrju-mani. Wangkaja-ngalpa kujaju nyurru-
Wiyi. Ngalipa yapa kuja Kkarliparla jun-
garni nyinami nyanunguku, ngalipa-mipa ka-
purlipa walya yinyarlaju nyinami. Ngampurrpa-
nyayirni karlipa nyinami yinyakuju walyakuju.

14 Warrardalurla pardaka kajirla ngurra ngur-
rju marlaja palka-jarrimi. Yirriyirrilirla nyinaya
Kaatuku yungu-nyarra wardinyi nyinami. Kuja-
jukulurla jungarni nyinaya yungulu-nyanu rar-
ralypalku nyina kulu-wangu manu yungu-nyarra

Jijaji Kirajirli ngaka miimii-nyanjarla ngurrju-
pajirni.

15 Jijaji Kirajiji, pardarni-jiki kajana yapaku
yungulurla pina-yanirni nyanunguku. Yungu-
jana muurl-mardarni muku. Ngalipakupur-
dangkarlu Puurlurlu, kuja-kurlu-yijala yirrarnu.
Kaaturlurla yartarnarri yungu yungu pina-
jarrimi Jijaji-kirli. Nyanungurlu-jana yimi yir-
rarnu pipa-paturla nyanungu-nyangurla.

16 Yimi yinyarraju Puurlu-kurlangu,
ngularraju pirrjirdi-nyayirni manngu-nyanjaku.
Ngalya-karirli yapangku kula kalu Kaatu-
kurlangu Pirlirrpa mardarni, manu kalurla
Kaatuku warntarla-jarrimi jurnta. Nyanyi kalu
Puurlu-kurlangu yimi kuja yirrarnu, manu kalu
manngu-nyanyi warntarlarlu. Kuja-piyarlu-
yijala kalu manngu-nyanyi warntarlarlu yimi-
kari yimi-kariji kuja kalu Payipulurla nguna.
Kuja-panuju kapu-jana Kaaturluju riwarri-mani
muku.

17 Yapa nyurrurlarlu kankulu milya-pinyi
ngaju-nyangu yimiji ngulaju junga. Kajili-
nyarra yinya maju-patu tijja-patu wangkami
nyurrurlaku, Kkajikalu-nyarra yulyurlku-yinyi.
Kajinkili-jana yimi nyanungurra-nyangu purda-
nyanyi, ngulaju ngurrju-wangu. Kajikanku-
lurla nyurrurlarlangu jurnta warntarla-jarrimi
Kaatukuju. Tiijja maju-paturlu, kula kalu pu-
rami Kaatu-kurlangu kuruwarri, warntarla kalu
purami. ~ Wangkami kalu warntarla, manu
kalu majungka-jarrinja-yani-jiki. ]alangu nyur-
rurlarlu yapangku kankulu purami yimi junga
Jijaji Kiraji-kirli. Kala kajinkili-jana yinyarra

purda-nyanyi, kajikankulurla nyurrurlarlangu
kapuru nyina yimi yinyakuju.

18 Kuja-kujakuju, kulalu-jana purda-nyangka
yinya maju-patu. Jungarnilirla nyinaya Kaatuku
yungunkulu milya-pinyi Warlalja-Wiri Jijaji Ki-
raji ngalipa-nyangu Ngarlkinpa. Nyanungunya
kanyarra yimiriji nyinami.

Wangkamilki karnarla Kaatuku, “Yapangku
yungulpalurla pulka-pungkarla Jijaji Kirajiki
jalangurlu manu tarnngangku-juku. Ngula-juku
ngurrju.”

